
Z A P I S N I K
sa 2. (redovne) sjednice Gradskog vijeća Grada Mostara održane dana 02.03.2021. godine u prostorijama Gradskog vijeća s početkom u 10,00 sati.
Sjednicu je otvorio i istom predsjedavao predsjednik vijeća Salem Marić koji je pozdravio sve prisutne. 
Prije prelaska na dnevni red Marija Soldo sekretar Gradskog vijeća Grada Mostara izvršila je prozivku vijećnik i tom prilikom naglasila da sjednici prisustvuje  34 vijećnika Gradskog vijeća Grada Mostara jer je prisutan i Damir Knezović koji je dobio certifikat od strane Centralne izborne komisije i na današnjoj sjednici položiće zakletvu. 
Sjednici iz opravdanih zdravstvenih razloga nije prisustvovala vijećnica Vesna Šunjić.
Nakon utvrđivanja prisutnosti vijećnika predsjednik vijeća Salem Marić, konstatovao je da postoji kvorum i predložio sljedeći:

DNEVNI RED
1. Verifikacija mandata i davanje svečane zakletve
2. Vijećnička pitanja (član 187. Poslovnika Gradskog vijeća Grada Mostara)
3.  Usvajanje Zapisnika sa prve redovne sjednice Gradskog vijeća Grada Mostara
     a) Zapisnik od 05.02.2021. godine; 
     b) Zapisnik od 10.02.2021. godine; 
     c) Zapisnik od 12.02.2021. godine;
     d) Zapisnik od 15.02.2021. godine.
     (Izvjestilac: Predsjednik Gradskog vijeća Grada Mostara)
4. Usvajanje Zapisnika sa prve vanredne sjednice Gradskog vijeća Grada Mostara od 15.02.2021. godine 
(Izvjestilac: predsjednik Gradskog vijeća Grada Mostara);
5. ODLUKA o formiranju radnih tijela Gradskog vijeća Grada Mostara 
(Izvjestilac: predsjednik Gradskog vijeća Grada Mostara);
6. Usvajanje Statuta Grada Mostara („Gradski službeni glasnik Grada Mostara“ broj 4/04 i „Službeni glasnik Grada Mostara“ broj 8/09)
Izvjestilac: Arman Zalihić) 
7. PRIJEDLOG  ODLUKE o izmjenama i dopunama Statuta Grada Mostara
    (Izvjestilac: Arman Zalihić)
8. PRIJEDLOG  ODLUKE o izmjenama i dopunama Poslovnika Gradskog vijeća Grada Mostara 
    (Izvjestilac: Arman Zalihić)
9. Usvajanje ZAKLJUČKA u vezi izrade Programa rada Gradskog vijeća Grada Mostara za 2021. godinu 
    (Izvjestilac: Predsjednik Gradskog vijeća Grada Mostara)
10. ZAKLJUČAK o dostavljanju NACRTA Budžeta Grada Mostara za 2021. godinu
    (Izvjestilac: Gradonačelnik)
11. INFORMACIJA o javnim poduzećima Grada Mostara
    (Izvjestilac: Gradonačelnik)
12.INFORMACIJA o kapitalnim projektima u  Gradu Mostaru.
    (Izvjestilac: Gradonačelnik)

Ad1.) Verifikacija mandata i davanje svečane zakletve
Salem Marić predsjednik vijeća je istakao da će se prvo izvršiti verifikacija mandata i davanje svečane zakletve od strane vijećnika Damira Knezovića a poslije će se raspravljati o predloženom dnevnom redu iz razloga kako bi i imenovani mogao učestvovati u radu sjednice.  Pročitao dio Odluke Centralne izborne komisije o dodjeljivanju mandata, poslije čega je Damir Knezović dao svečanu zakletvu. 

Nakon davanja svečane zakletve od strane vijećnika Damira Knezovića prešlo se na raspravu o predloženom dnevnom redu.

Vijećnik Arman Zalihić je kao izvjestilac o tačkama 6., 7., i 8., dnevnog reda predložio je da se iste skinu s dnevnog reda jer smatra da više nema opravdanja za njihovu hitnost nego da prijedlog ide u redovnu proceduru. 
Zatim je predložio sljedeći zaključak: Rasprava o tačkama dnevnog reda 2. redovne sjednice Gradskog vijeća i to tačke 6. Usvajanje Statuta Grada Mostara, 7. Prijedlog  Odluke o izmjenama i dopunama Statuta Grada Mostara i 8. Prijedlog  Odluke o izmjenama i dopunama Poslovnika Gradskog vijeća Grada Mostara, se odgađaju i iste će da se razmatrati na prvoj sljedećoj redovnoj sjednici Gradskog vijeća, nakon isteka poslovničkog roka u kojem je potrebno da i gradonačelnik Grada Mostara daje mišljenje na prijedlog akta. 
Zaključak se predlaže u cilju pribavljanja mišljenja gradonačelnika te izašnjavanja Komisije za Statut, pravne akte i nadzor zakonitosti. 

Predsjednik vijeća Salem Marić je okviru rasprave o dnevnom  istakao da bi tačke 6., 7., i 8., trebalo skinuti s dnevnog reda, da se iste spoje u jednu tačku i da se vezi s tim donese odgovarajući zaključak.

Poslije rasprave o dnevnom redu u kojoj su učestvovali Arman Zalihić, Adil Šuta, Silvio Bubalo predsjednik vijeća predložio je na usvajanje izmjenjeni 

DNEVNI RED

1. Verifikacija mandata i davanje svečane zakletve (što smo već obavili)
2. Vijećnička pitanja (član 187. Poslovnika Gradskog vijeća Grada Mostara)
3.  Usvajanje Zapisnika sa prve redovne sjednice Gradskog vijeća Grada Mostara
     a) Zapisnik od 05.02.2021. godine; 
     b) Zapisnik od 10.02.2021. godine; 
     c) Zapisnik od 12.02.2021. godine;
     d) Zapisnik od 15.02.2021. godine.
     (Izvjestilac: Predsjednik Gradskog vijeća Grada Mostara)
4. Usvajanje Zapisnika sa prve vanredne sjednice Gradskog vijeća Grada Mostara od 15.02.2021. godine 
(Izvjestilac: predsjednik Gradskog vijeća Grada Mostara);
5. ODLUKA o formiranju radnih tijela Gradskog vijeća Grada Mostara 
(Izvjestilac: predsjednik Gradskog vijeća Grada Mostara);
6. Usvajanje Zaključka o izmjenama i dopunama Statuta Grada Mostara i Poslovnika Gradskog vijeća Grada Mostara 
7. Usvajanje ZAKLJUČKA u vezi izrade Programa rada Gradskog vijeća Grada Mostara za 2021. godinu 
    (Izvjestilac: Predsjednik Gradskog vijeća Grada Mostara)
8. ZAKLJUČAK o dostavljanju NACRTA Budžeta Grada Mostara za 2021. godinu
    (Izvjestilac: Gradonačelnik)
9. INFORMACIJA o javnim poduzećima Grada Mostara
    (Izvjestilac: Gradonačelnik)
10. INFORMACIJA o kapitalnim projektima u  Gradu Mostaru.
    (Izvjestilac: Gradonačelnik)

Sa 34 glasa ZA predloženi dnevni red je usvojen. 

Ad.2) Vijećnička pitanja (član 187. Poslovnika Gradskog vijeća Grada Mostara)
U okviru ove tačke dnevnog reda vijećnička pitanja su postavili vijećnici:

Adil Šuta (dva pitanja)
Prvo pitanje, šta je radila Gradska uprava kako bi pripremila značajan broj odluka i prijedloga za Gradsko vijeće Grada Mostara, sa ciljem da se kroz novu izgradnju pune budžetski fondovi, posebno sredstva za infrastrukturne projekte? 
Drugo pitanje jeste, šta poduzima Služba za inspekcijske poslove povodom paljevina guma i velikog problema za naše građane, evo na području Bišća polja i nelegalnog boravka osoba romske nacionalnosti na području Bišća polja i na djelu hidroelektrane Mostar, naselje Vrapčići? 

Kažimir Miličević (dva pitanja)
Prvo pitanje, se odnosilo na to da li  Službi za komunalne poslove Grada Mostara, može dostavit popis svih autobusnih stajališta u Gradu Mostaru te u kakvom se stanju nalaze ta ista stajališta?
I drugo pitanje, za menadžment Mo-Busa, a tiče se dostave broja mjesečnih karata za srednjoškolce, studente i umirovljenike sa područja Grada Mostara, kao i to da li Mo-Bus pokriva cijelu općinu Mostar sa javnim prijevozom, ako nije, koji je razlog. 

Anel Kljako (dva pitanja)
Prvo pitanje glasi, koliko iznosi plata direktora Javne ustanove Centar za kulturu Mostar, a kolika je prosječna plata u istoj instituciji? 
I drugo pitanje, član 55 Statuta Grada Mostara definiše rad Službe za unutrašnji nadzor, gdje je istoj definisano da sprovodi nadzor svih institucija Grada Mostara, te zbog toga tražim da nam se dostave sve kvartalne analize ove službe za period od 2012. godine do danas. I dozvolit će te mi obzirom da danas imam jednu vijećničku inicijativu, da je predstavim u okviru poslaničkih pitanja. Tražim od predsjednika vijeća, da u skladu sa članom 83 Poslovnika o radu Gradskog vijeća Grada Mostara, pokrene održavanje tematske sjednice sa elementima koje definiše godišnja sjednica Gradskog vijeća Grada Mostara, s tim da se uzme u obzir da je Gradsko vijeće formirano u februaru ove godine, te da od nadležnih javnih institucija i javnih preduzeća dostavi finansijske izvještaje za period od 2012. godine do danas.
Haris Nazdraić 
U skladu sa Poslovnikom, član 187. S obzirom na odron dijela pećine koji se dogodio unatrag par mjeseci u Ulici Gojka Vukovića, preko puta Krive ćuprije u Staroj jezgri grada, tražim od Odjela za organizaciju, pravne poslove, opću upravu, civilnu zaštitu i vatrogastvo, informaciju, šta se je konkretno poduzelo na rješavanju ovoga slučaja koji ugrožava saobraćajnicu iznad te živote i imovinu građana Mostara?  
U sklopu poslovničkih pitanja također bi želio da predstavim jednu inicijativu koju ću dostaviti predsjedniku Gradskog vijeća. Shodno odredbama člana 28, tačka 2, Statuta Grada Mostara, i člana 130 Poslovnika Gradskog vijeća Grada Mostara, na 2. redovnoj sjednici Gradskog vijeća Grada Mostara upućujem inicijativu sljedećeg sadržaja. S obzirom na proklamovane i zacrtane ciljeve izborne platforme Koalicije za Mostar 2020, a u vezi sa rješavanjem problema devastirnih i porušenih objekata u Gradu Mostaru, pokrećem inicijativu i tražim od Gradske uprave i gradonačelnika, da dostave Gradskom vijeću detaljnu analizu devastiranih objekata u vlasništvu Grada Mostara zbog uvida u činjenično stanje i preduzimanje svih raspoloživih radnji kroz strategiju rješavanja ovoga problema Grada Mostara, a u nadležnosti Gradskog vijeća Grada Mostara.

Damir Šunjić (dva pitanja)
Prvo pitanje, molim odjel za društvene djelatnosti i službu za nekretnine, da nam dostave popis svih stambenih i poslovnih jedinica u vlasništvu Grada Mostara, tko ostvaruje prava na iste te po kojoj osnovi?
I drugo pitanje, molim odjel za društvene djelatnosti da nam dostavi informaciju o stanju područne škole u Vojnu, popularne drvene barake, u kakvom se stanju građevina nalazi te dali na bilo koji način ugrožava zdravlje i sigurnost djece i nastavnog osoblja? 

Slaven Bevanda (dva pitanja)
Imam dva pitanja, za gradonačelnika. Prvo je pitanje, dali povjerenstvo za davanje stručne ocjene dostavlja izvješće o svom radu te ako postoje ta izvješća molimo da se ista prezentiraju Gradskom vijeću? 
Drugo pitanje, za gradonačelnika i odjel za financije i nekretnine, dali postoji popis poslovnih prostora koji se nalaze u vlasništvu grada a koji su dati u zakup ili besplatno korištenje? 

Lamija Duranović Vinković (jedno pitanje)
Moje vijećničko pitanje se tiče rada zdravstvenog vijeća, koje je imenovano 02.03.2012. godine, zbog čega nisu imenovani novi članovi po završetku mandata prethodnoga saziva, i dali i u kom periodu planirate imenovanja novih članova zdravstvenog vijeća? 

Adela Gosto (jedno pitanje)
Moje pitanje upućeno je Odjelu za privredu, komunalne i inspekcijske poslove, zbog čega su u Ulici braće Fejića koja je okarkterisana kao pješačka zona, uklonjene, pomjerene ili nisu u funkciji fiksne ili mobilne prepreke koje su onemogućavale ulazak motornih vozila, koja ugrožavaju projekat Grada Mostara koji je urađen prije par godina popločavanje ove zone, koji je vrijedan preko 3.000.000 KM, te također ugrožavaju i nesmetano kretanje pješaka? 

Ivan Zelenika (dva pitanja)
Zanimaju me započeti projekti na Gradskom području Jugozapad, pod broj 1, ulica, rekonstrukcija četverotračne prometnice Blajburških žrtava, nastavak ulice prema Ulici hajduka Mijata Tomića, zašto još uvijek stoji nedovršena, kad se planira završetak i kad se planira rekonstrukcija, odnosno završetak eksproprijacije prema Bolničkom krugu, odnosno nastavak Ulice hajduka Mijata Tomića?
Drugo pitanje je, projekat primarne kanalizacijske mreže Vrelo -Ilići-Cim-Balinovac, i kada je planirano, odnosno dali postoji projektna dokumentacija i osigurana novčana sredstva za priključak na sekundarnu mrežu domaćinstava Crkvina, Tadinovca, Barakovca i dijela Ilića koji još uvijek nije spojen na primarnu mrežu? Pitanje se odnosi za kolege iz, odnosno načelnika odjela za urbanizam i građenje. 

Irma Baralija
Moje prvo pitanje odnosi se na, odnosno inicijativa je došla od stanovnika iz naselja Salakovac, Prigrađani i Podgorani, gdje koliko smo dobili informacije sa terena imamo oko 2.000 stanovnika koji već dvije godine se bore za pitku vodu. Imali smo slike koje su nam donijele dakle s terena gdje imamo dijelove mreže za vodosnabdijevanje koje ukazuju da depoziti za vodu se nalaze neadekvatno zaštićeni, svima je omogućen pristup, može lako doći do kontaminacije, može doći do namjernog ili slučajnog zagađenja te vode i slično. Dakle, ono što mene zanima jeste, i naravno ovo ide upravi Vodovoda i odgovornima, kako je moguće za dvije godine da se to nije saniralo? I vezano za ovo, voljela bih da nam se dostavi informacija, koliko uopšte na području Grada Mostara ima domaćinstava koja uopšte nemaju vodu i koja nemaju pitku vodu. Jako mi je važno i mislim da to treba biti prioritet ovog vijeća, da ipak u 21. stoljeću nađemo način kako da do svih domaćinstava i svakog pojedinca dovedemo pitku vodu. Vezano za to i moje, a i za ovo što je kolega Zelenika ranije govorio, dakle mene ne zanima evo konkretno samo na jednom području, zanima me na području cijelog grada sistem kanalizacione mreže, koliko imamo uopšte naselja koja nemaju kanalizacionu mrežu? Dakle, voda i kanalizacija mislim da su prioritet rada ovog vijeća. 

Silvio Bubalo (dva pitanja)
Evo što se tiče mene ovako i HRS-a, zanima me znači tko su korisnici odobrenih građevinskih dozvola za područje Grada Mostara u razdoblju 2012. do konstituirajuće sjednice te molim da mi se dostavi popis, zajedno sa lokacijama? 
Drugo pitanje je, tko su korisnici odobrenja za postavljanje reklamnih panoa, bilbord površina i displeja u Gradu Mostaru, da mi se dostavi popis, zajedno sa lokacijama te cijene po kojima je Grad izdao te lokacije? 

Silvio Bubalo je pročitao i vijećnička pitanja za vijećnicu Vesnu Šunjić 
Za gospođu Vesnu Šunjić. Da li je urađen inspekcijski nadzor ilegalnog odlaganja i spaljivanja otpada u Rodoču, Jasenici i na putu za „Aluminij“, ukoliko jeste, da se dostavi rješenje o istom, ukoliko nije, da se dostave razlozi zašto se nije postupilo sukladno zahtjevu za inspekcijski nadzor koji je podnešen? 
I drugo pitanje, dali je urađena valjana analiza mulja od obrade komunalnih voda, ukoliko jeste, molim da se dostavi ista na uvid, i to zadnja verzija, pošto smo ih imali više?  

Boška Ćavar (dva pitanja)
 Moje prvo vijećničko pitanje se odnosi, kada će biti zatrpan iskop u Ulici kneza Domagoja, za kojeg je Odjel za urbanizam i građenje izdao 3 zaključka, do dana današnjeg se rupa nije zatrpala i ti zaključci očito ništa ne vrijede, dakle zanima nas, mene i stanare konkretno, kad će bit rupa zatrpana? 
Drugo pitanje, izgradnja prometne trake dva plus dva, od Hotel „Ere“ do Španskog trga ili obrnuto, tražim financijski plan, odluku o pilanju stabala, odluku kome i gdje su stabla završila, i sudbinu zgrade stare željezničke stanice i idejni projekt za taj dio.



Antonio Zelenika (dva pitanja)
Imam dva pitanja. Prvo pitanje, nadležnoj službi, da dostavi informaciju vezano za izvore vode i podzemne tokove voda u gradu Mostaru i jeli inspekcija ima spisak nelegalnih objekata u njihovoj blizini? 
A drugo pitanje, molim nadležnu službu, da odgovori koliko u gradu Mostaru ima na javnim parkinzima obilježenih invalidskih mjesta i jeli taj broj zakonski propisan?  

Tomislav Primorac
Postavljam pitanje, otklanjanje ruševina u gradu, odnosno čišćenje grada, dakle kad će doći na vrijeme ili početak otklanjanje ruševina u gradu, da to bude u prioritetima našeg djelovanja? U tom smislu mislim na otklanjanje velikih ruševina, evo sada u tom kontekstu pojavila se stara željeznička stanica, tu se radi znači od starog Hita do Pošte gore, dvotračna linija i sada se postavlja pitanje rušenja. Stalo je to, čujem nekih dana zaustavljeno je to, pravi se neko rješenje zaobilaznice, itd. Izgleda da se to ne rješava nekako planski, evo imali smo vijećnicu staru na šetnici zaustavljeno je, imali smo zgradu Federacije zaustavljeno je to, dakle da se ne nastavi. Smatram da je to prioritet, da se to treba riješiti. Evo postavljam pitanje, kako to riješiti i gdje je zapelo?  

Jasmin Pandur (jedno pitanje)
Molim vas da mi dostavite informaciju, izvještaj o utrošenim sredstvima iz budžeta Grada Mostara za 2020. godinu, za stavke grant pojedincima iz sredstava civilne zaštite elementarne nepogode tekuća sredstva, grant pojedincima iz sredstava civilne zaštite elementarne nepogode prenesena sredstva, zapravo prvi je 20.000 KM iznos, drugi je 200.000 KM iznos, treći 50.000 KM iznos i četvrta stavka je 200.000 KM iznos. Naveo sam sve ovaj po stavkama i brojevima, koje ću vam dostaviti.  

Nazif Derviškadić (jedno pitanje)
Ja hoću da postavim jedno pitanje ispred građana koji žive na Šemovcu, ulazak u UNESO zonu, Stari grad, kada će se riješiti problem nastao izgradnjom studentskog doma Dompes izlijevanja fekalija u oborinske cijevi umjesto kanalizacione? Tako da zadnje tri godine u Radobolju, ulasku dakle u Stari grad, izlijevaju se fekalije, a za ljetnih dana imate pacove, od kojih se mačke prepadnu, takav smrad, to je ekološka katastrofa za Grad Mostar, i pogotovo na ulasku u Stari grad kad su radili oborinske cijevi nikako jedan odvod nisu pripojili na oborinske cijevi, a neko je pripojio kanalizacione cijevi. Dali se to Pučka kuhinja prispojila pogrešno, dali je to studentski dom Dompes ili je došlo do urušavanja i vezanja kanalizacionih i oborinskih cijevi? Hitno nam treba to rješenje u Starom grad.

Goran Bošnjak (jedno pitanje)
Moje pitanje se odnosi na Osnovnu školu Ilići i pristupni put. Molim vas da se dostave informacije zašto nije raspisan natječaj za izradu projektne dokumentacije i elaborata o eksproprijaciji zemljišta kod Osnovne škole Ilići s obzirom da su sredstva u proračunu za to osigurana? 

Nataša Jekić (jedno pitanje)
Ja imam jedno pitanje, odnosi se na kulturu općenito Grada Mostara, pitanje glasi: zbog čega status i primanja uposlenika institucija kulture Grada Mostara nije usklađen sa istim, odnosno sa primanjima i statusom uposlenika Gradske uprave, s tim da naznačim da je svima osnivač Grad Mostar? Shodno tome, insistiram da mi se dostave sljedeće informacije, radi izrade elaborata o potrebnim sredstvima za izjednačavanje primanja, broj zaposlenih, stručna sprema, odnosno radni staž, koeficijenti na osnovu kojih se obračunavaju plate za sljedeće institucije: Muzej Hercegovine, Dječja biblioteka, Hrvatski dom Herceg Stjepan Kosača, Kulturni centar Potoci, Centar za kulturu Grada Mostara, Kulturni centar, Dom kulture Blagaj, Muzički centar Pavarotti, Narodno pozorište, Hrvatsko narodno kazalište, Lutkarsko kazalište, Pozorište lutaka i Simfonijski orkestar. Zašto postavljam pitanje, dat ću jedan primjer, to je Javna institucija Centar za kulturu, koja broji 14 uposlenika, od čega 6 zaposlenika sa srednjom stručnom spremom, ima „nevjerovatnu platu“ već veliki broj godina 535 KM i 31 fening, viša stručna sprema 746 KM i visoka stručna sprema 785 KM, sa toplim obrokom, radnim stažem, ne dosežu ni 950 KM. Mislim da ovo nije dostojno uposlenika kulture, posebno ove institucije Centra za kulturu, koja je poznata kao institucija ne samo grada Mostara već i na globalnoj razini.  

Damir Knezović (dva pitanja)
Imam dva pitanja. Jedno se odnosi na Odjel za urbanizam i građenje, potrebna nam je informacija vezano za izgradnju područne škole u Vojnu? 
A drugo pitanje jeste, upućeno Javnom poduzeću Deponija, pošto dolazim iz tih krajeva sjevernog dijela grada, radi se znači o sanitarnoj deponiji, gdje jedan dio se otpada zbrinjava na ekološko prihvatljiv način, a drugi dio otpada se reciklira i prodaje. Molim informaciju vezano dali je ugrađen prečistač otpadnih voda na pomenutoj Deponiji, ukoliko nije, molim za objašnjenje?

Adem Macić (jedno pitanje)
Pošto je malo duže pitanje ja ću samo u par rečenica pokušat objasnit o čemu se radi. Ko je pratio medije vidjeli ste da je negdje 25.-og, 26.-og februara prilikom kopanja ovdje kod parkinga iza „Hita“ da su nađeni posmrtni ostaci ponovo, nije to prvi puta, pa me interesuje onaj ko radi, na kakav način radi, dali je usvojen neki regulacioni plan ili slično?

Mirza Drežnjak
Obzirom da dolazim sa Gradskog područja Sjever naravno naša najveća boljka je upravo Deponija kao što je kolega prethodni napomenuo, ja bih pitao, šta je sa prijedlozima potencijalnih lokacija za gradnju novog odlagališta otpada koji je predložila komisija, odnosno radna grupa, komisija, kako već ko govori, koju je formirao gradonačelnik? Pošto su već u budžetu Grada Mostara planirana sredstva za izradu studije potencijalnih lokacija molimo vas za informaciju dali su urađene te studije i koji je rezultat navedenih studija? A evo ujedno, ali to je možda više za sljedeću sjednicu, kada budemo ovaj organizirali raspravu o ovom Planu rada Gradsko vijeća, da uvrstimo i tematsku sjednicu po pitanju odlagališta otpada Deponije Uborak. 

Sanel Žuljević (jedno pitanje)
Imam jedno vijećničko pitanje i jednu inicijativu. Vijećničko pitanje je upućeno načelniku Odjela za finansije i nekretnine, a tiče se, kada će biti isplaćene naknade za rad članovima i zamjenicima članova biračkih odbora na Lokalnim izborima? Naime, rebalansom budžeta 23.12. obezbjeđena su sredstva za te isplate, ali to se još uvijek nije desilo, pa nas zanima kada će se to desiti i šta se desilo sa ovim sredstvima koja su obezbjeđena za plaćanje biračkih odbora? 
A drugo je, inicijativa koja se naslanja na kolegu Mirzu Drežnjaka, znači inicijativa za tematsku sjednicu Gradskog vijeća na temu analitike i problematike regionalne deponije Uborak. Mislim da je krajnje vrijeme sada kada se konstituiralo vijeće da se ozbiljno pristupi ovome problemu i da zakažemo tematsku sjednicu, gdje će bit prisutne sve zainteresovane strane. 



Arman Zalihić
Sukladno članu 56 Statuta Grada Mostara prihodi ostvareni po osnovu dodijeljenog građevinskog zemljišta u postotku od 80% preraspodijeljuju se gradskim područjima. Odluku o dodijeli tih sredstava donosi komisija relevantnog gradskog područja koja je sačinjena od vijećnika sa tog gradskog područja. Budući da mi od 2012. godine odlukom OHR-a nismo imali Gradsko vijeće do same konstituirajuće sjednice 2021. godine, a samim time nije bilo ni vijećnika niti komisije za gradska područja, postavljam pitanje načelniku Odjela za financije i nekretnine gospodinu Ameru Zubčeviću, dali je u navedenom periodu trošen novac gradskih područja, i ako jeste ko je vršio raspodjelu novca i na temelju kojeg pravnog akta? U skladu sa članom 9 Poslovnika Gradskog vijeća Grada Mostara, tražim dostavu izvještaja prihoda i rashoda sredstava gradskih područja od šefa službe unutrašnjeg nadzora jer je ta komisija dužna svako 6 mjeseci davati izvještaj o utrošku sredstava navedenoj službi.

Nakon postavljenih viječničkih pitanja za riječ se javio gradonačelnik Grada Mostara Mario Kordić kojije naglasio kako je oduševljen  načinom na koji je ovo krenulo i da će se on osobno i načelnici odjela  potruditi da u što kraćem roku u pisanoj formi vijećnicima dostave odgovor na ova pitanja, jer su jako aktualna i važna..

Ad3.)  Usvajanje Zapisnika sa prve redovne sjednice Gradskog vijeća Grada Mostara
     a) Zapisnik od 05.02.2021. godine; 
     b) Zapisnik od 10.02.2021. godine; 
     c) Zapisnik od 12.02.2021. godine;
     d) Zapisnik od 15.02.2021. godine.

Zapisnici s prve redovne sjednice Gradskog vijeća Grada Mostara su jednoglasno usvojeni.

Ad.4) Usvajanje Zapisnika sa prve vanredne sjednice Gradskog vijeća Grada Mostara od 15.02.2021. godine 
Zapisnik s prve vanredne sjednice Gradskog vijeća Grada Mostara sa 34 glasa ZA je usvojen.

Ad.5) ODLUKA o formiranju radnih tijela Gradskog vijeća Grada Mostara 
Poslije kraće rasprave sa 29 glasova ZA i 5 PROTIV usvojena je Odluka o formiranju radnih tijela Gradskog vijeća, odbori i komisije u koje su imenovani vijećnici i to:
 U ODBORE GRADSKOG VIJEĆA IMENUJU SE
I    Odbor za finansije i poreznu politiku
1. Marko  NOVAK,             		predsjednik
1. Adil  ŠUTA ,  		         	zamjenik predsjednika
1. Anel  KLJAKO , 		        	član
1. Vesna ŠUNJIĆ ,                        	član
1. Radmila KOMADINA , 	            član


II Odbor za stambeno-komunalne poslove
4. Damir  ŠUNJIĆ ,          		predsjednik
4. Haris  NAZDRAIĆ ,  	  	zamjenik predsjednika
4. Nazif DERVIŠKADIĆ ,   	            član
4. Arman ZALIHIĆ ,			član
4. Ivan  ZELENIKA ,                      	član 

III  Odbor za infrastrukturu i promet
1. Slaven  BEVANDA ,			predsjednik
1. Alis ČOLAKOVIĆ , 			zamjenik predsjednika
1. Ibro  HUSNIĆ ,  			član
1. Boška  ĆAVAR ,	  		član
1. Miroslav GRUBIŠIĆ ,               	član 
1. 
IV Odbor za urbanizam, građenje i zaštitu okoline
1. Salem  MARIĆ, 			predsjednik
1. Antonio  ZELENIKA ,	         	zamjenik predsjednika
1. Haris NAZDRAIĆ ,  			član
1. Damir  KNEZOVIĆ , 	   	član
1. Velibor MILIVOJEVIĆ , 		član

V Odbor za ekonomski razvoj
1. Anel  KLJAKO ,  			predsjednik
1. Miroslav  GRUBIŠIĆ ,         		zamjenik predsjednika
1. Zlatko  GUZIN ,        			član
1. Silvio BUBALO , 		            član
1. Stanko Ćosić , 			član

VI Odbor za društvene djelatnosti,
1. Mirza  DREŽNJAK ,   		predsjednik                          
1. Kažimir MILIĆEVIĆ ,		zamjenik predsjednika
1. Nataša  JEKIĆ ,            		član
1. Sanel ŽULJEVIĆ,	      		član
1. Snježana BRKIĆ ;			član

U  KOMISIJE GRADSKOG VIJEĆA IMENUJU SE:
I Komisija za Statut, pravne akte i nadzor zakonitosti
1. Slaven  BEVANDA , 		predsjednik, 
2.   Salem MARIĆ ,            		zamjenik predsjednika        
1. Mirza DREŽNJAK, 			član
1. Ivan  ZELENIKA ,		   	član
1. Radmila KOMADINA , 		član

II Komisija za izbor i imenovanja
1. Goran BOŠNJAK , 			predsjednik			                  
1. Adela  GOSTO ,  			zamjenik predsjednik	  		                            
1. Adil  ŠUTA , 				član                		                        
1. Silvio  BUBALO ,			član 	                  
1. Boška ĆAVAR , 			član
1. Sanel  ŽULJEVIĆ , 			član                    		

III Komisija za odnose sa vjerskim zajednicama i nevladinim organizacijama
1. Arman  ZALIHIĆ ,         	 	predsjednik
1. Adem MACIĆ - Kada , 		zamjenik predsjednika
1. Jasmin PANDUR , 	   		član
1. Miljana KOVAČEVIĆ ,   		član
1. Antonio  ZELENIKA ,		član

IV Komisija za zaštitu ljudskih prava, žalbe i predstavke
1. Radmila KOMADINA , 		predsjednik
1. Nataša JEKIĆ , 			zamjenik predsjednika
1. Anel  KLJAKO ,       			član
1. Miljana KOVAČEVIĆ , 	 	član
1. Lamija DURANOVIĆ-VINKOVIĆ,	član

V Komisija za saradnju i udruživanje lokalnih vlasti,
1. Stanko ĆOSIĆ , 		       	predsjednik
1. Arman  ZALIHIĆ ,		         	zamjenik predsjednika
1. Zlatko GUZIN ,  			član
1. Silvio BUBALO ,		     	član
1. Marko  NOVAK ,			član

VI Komisija za odlikovanja i priznanja
1. Irma BARALIJA ,			predsjednik
1. Damir KNEZOVIĆ ,             		zamjenik predsjednika
1. Nataša JEKIĆ , 	            	član
1. Tomislav PRIMORAC ,       		član
1. Silvio BUBALO ,               		član

VII Komisija za posebne kategorije stanovništva,
1. Ibro HUSNIĆ , 	               	predsjednik
1. Antonio  ZELENIKA ,        	       	zamjenik predsjednika
1. Zlatko  GUZIN ,  	 	            član
      4.   Nazif DERVIŠKADIĆ ,        		član
      5.   Tomislav PRIMORAC ,      		član
VIII Komisija za povratak izbjeglih i raseljenih osoba
1. Damir KNEZOVIĆ ,			predsjednik
1. Boška ĆAVAR ,              		zamjenik predsjednika 
1. Alis  ČOLAKOVIĆ , 	            član
1. Kažimir  MILIĆEVIĆ ,        		član
1. Nataša JEKIĆ , 	         		član

IX Komisija za mlade
1. Jasmin  PANDUR , 			predsjednik
1. Goran BOŠNJAK ,             	  	zamjenik predsjednika
1. Haris  NAZDRAIĆ ,                	član
1. Adela  GOSTO ,  	                 	član
1. Stanko  ĆOSIĆ , 			član

X Komisija za ravnopravnost spolova
1. Adela  GOSTO ,  	  		predsjednik
1. Miljana KOVAČEVIĆ ,		zamjenik predsjednika
1. Adem MACIĆ ,  		           	član
1. Irma BARALIJA , 	              	član
1. Snježana BRKIĆ ,    	            	član


Ad.6) Usvajanje Zaključka 6. Usvajanje Zaključka o izmjenama i dopunama Statuta Grada Mostara i Poslovnika Gradskog vijeća Grada Mostara 
Pod ovom tačkom dnevnog reda razmatrana su dva prijedloga Zaključka o izmjenama i dopunama Statuta Grada Mostara i Poslovnika Gradskog vijeća Grada Mostara i to Zaključak koji je predložio  Klub SDP-a i Zaključak kolegija Gradskog vijeća Grada Mostara. Predsjednik Gradskog vijeća Grada Mostara je pročitao oba zaključka i naglasio da razlika postoji samo u članu 2. gdje klub SDP-a traži da se ove tačke razmatraju na prvoj redovnoj sjednici koja bi se održala nakon poslovničkog roka u kojem gradonačelnik Grada Mostara daje mišljenje na prijedlog akata a u zaključku kolegija su određeni rokovi od 30 dana i 60 dana.
Zatim je otvorio raspravu o tačci dnevnog reda.
U raspravi su učestvovali Adil Šuta predsjednik Kluba Koalicije koji je naglasi da je prijedlog SDP-a nije provodiv jer su već te tačke skinute s dnevnog reda tako da se o njima ne može izjašnjavati.
Arman Zalić je u svojoj raspravi  zatražio da se glasa i o zaključku koji je predložen od strane SDP-a.

U međuvremenu je vijećnik Slaven Bevanda iz opravdanih razloga napustio sjednicu.

Zatim se prešlo na glasanje o zaključku koji je predložen od strane kolegija Gradskog vijeća koji glasi:

Član 1.
 Gradsko vijeće Grada Mostara zaključuje da u ovom trenutku nije moguće izvršiti usvajanje i razmatranje izmjena i dopuna Statuta Grada Mostara i Poslovnika Gradskog vijeća Grada Mostara. Formiranjem radnih tijela stvorit će se uslovi da se mogu razmatrati izmjene i dopune Statuta Grada Mostara i Poslovnika Gradskog vijeća Grada Mostara.

Član 2.
Prijedlozi za izmjene i dopune Statuta Grada Mostara i Poslovnika Gradskog vijeća Grada Mostara, mogu se dostaviti Komisiji za statut, pravne akte i nadzor zakonitosti u roku od 30 dana od usvajanja ovog zaključka. 


Član 3.
Zadužuje se komisija da nakon dostave prijedloga, misli se na komisiju za statut, pravne akte i nadzor zakonitosti, ovu koju smo maloprije imenovali, da nakon dostave prijedloga za izmjenama i dopunama Statuta Grada Mostara i Poslovnika Gradskog vijeća Grada Mostara u roku od 60 dana da svoje mišljenje o dostavljenim prijedlozima.

Član 4.
Zaključak stupa na snagu danom donošenja i objavit će se u „Službenom glasniku Grada Mostara“.

ZA Zaključka o izmjenama i dopunama Statuta Grada Mostara i Poslovnika Gradskog vijeća Grada Mostara glasalo je 26 vijećnika, 6 je bilo PROTIV i 1 vijećnik je bio SUZDRŽAN.

Na inistiranje vijećnika Armana Zalihića glasalo se i o zaključku koji je predložio ispred kluba SDP-a.
Poslije glasanja konstatovano je da zaključak koji je predložen od strane vijećnika SDP-a nije dobio potrebnu većinu.

Ad.7) Usvajanje ZAKLJUČKA u vezi izrade Programa rada Gradskog vijeća Grada Mostara za 2021. godinu
Predsjednik vijeća Salem Marić je pročitao Zaključak u vezi izrade Programa rada Gradskog vijeća Grada Mostara za 2021. godinu i otvorio raspravu po ovoj tačci dnevnog reda.
Vijećnik Antonio Zelenika konstatovao da je potreban malo veći rok od 7 dana i predložio barem 10 dana za dostavljanje prijedloga. 
Predsjednik vijeća je nakon ove primjedbe dao na usvajanje sljedeći.

ZAKLJUČAK

Član 1.
Zadužuju se gradonačelnik Grada Mostara i nadležni odjeli Gradske uprave, da u roku od 7 dana dostave svoje prijedloge za Program rada Gradskog vijeća Grada Mostara za 2021. godinu.

Član 2.
Pozivaju se zainteresirani predstavnici nevladinih organizacija i građani Grada Mostara, da u roku od 7 dana dostave svoje prijedloge za izradu Programa rada Gradskog vijeća Grada Mostara za 2021. godinu.
Prijedlozi se mogu dostaviti na emajl adresu Gradskog vijeća Grada Mostara, gradsko vijeće@vijeće.mostar.ba.

Član 3.
Zadužuje se predsjednik, zamjenici predsjednika i sekretar Gradskog vijeća Grada Mostara, da dostavljene prijedloge objedine i naprave prijedlog Programa rada Gradskog vijeća Grada Mostara za 2021. godinu te u roku od 15 dana sazovu sjednicu Gradskog vijeća Grada Mostara na kojoj će isti biti razmatran.
Član 4.
Zaključak stupa na snagu danom donošenja i objavit će se u Službenom glasniku Grada Mostara. 
Za predloženi zaključak je glasalo 33 vijećnika. 


Ad.8) ZAKLJUČAK o dostavljanju NACRTA Budžeta Grada Mostara za 2021. godinu
Pod ovom tačkom dnevnog reda gradonačelnik grada Mostara upoznao je prisutne o radu na donošenju Bužeta Grada Mostara i pritom naglasio da već postoji bužetska rupa od skoro 5.000.000 KM  koja bi se mogla uspješno riješiti jer postoji pravosnažna presuda u sporu sa Elektroprivredom BiH. Zatim je naglasio da bi javna raprava o nacrtu budžeta trebala da bude negdje oko 25.03. 2021. godine u koju bi trebalo uključiti i javnost. 
Zatim se vijećnicima obratio Amer Zubčević načelnik Odjela za finansije i nekretnine koji je naglasio da se intezivno krenulo u rad Budžeta i istakao da je Grad u saradnji sa pravobranilaštvom Grada Mostara. krenuo u  aktivnosti naplate razlike od elektroprivrednih preduzeća koja nisu uplaćena. 

Poslije izlaganja gradonačelnika Grada Mostara i načelnika Odjela za finansije i nekretnine Amera Zubčevića uslijedila je kraća rasprava u kojoj su učestvovali Adil Šuta i Arman Zalihić Po okončanju rasprave sa 33 glasa ZA usvojen je sljedeći:

ZAKLJUČAK

Član 1.
Zadužuje se gradonačelnik Grada Mostara da do 10. marta 2021. godine dostavi Nacrt Budžeta Grada Mostara za 2021. godinu Gradskom vijeću Grada Mostara na razmatranje.

Član 2.
Javna rasprava o Nacrtu Budžeta će se organizovati do 25.03.2021. godine.

Član 3.
Zadužuje se sekretarijat gradonačelnika i stručna služba Gradskog vijeća Grada Mostara da organizuje javnu raspravu o Nacrtu Budžeta i da se nacrt Budžeta objavi na stranicama Grada Mostara i Gradskog vijeća Grada Mostara. 

Član 4.
Zaključak stupa na snagu dano donošenja i objavit će se u „Službenom glasniku Grada Mostara“. 


Ad.9) . INFORMACIJA o javnim poduzećima Grada Mostara
Informaciju o stanju u javnin preduzećima Grada Mostara podnijela je načelnica Odjela za privredu, komunalne i inspekcijske poslove Amira Trbonja.
Amira Trbonja  je u svom izlaganju istakla da su informaciju u materijalima za sjednicu o stanju u javnim preduzećima dobili i to je samo jedan sažetak. Detaljnije informacije, izvještaje i ostalo dobiće kad prođe zakonska procedura imenovanja tijela uprave i nadzornih odbora koja bi trebala da bude razmatrana kao jedna od tačaka dnevnog reda Gradskog vijeća koja će biti uvrštena u Programa rada Gradskog vijeća. 
Posebno je istakla da zbog nepostojanja Gradskog vijeća nisu postojale mogućnosti održavanja skupština preduzeća. Ukazala je i to da su mandati na koje su imenovani članova uprava, odnosno direktori istekli kao i mandati nadzornih odbora, s tim u vezi nisu se mogli ni riješavati problemi koji su  nagomilani unutar ovih javnih preduzeća. Grad Mostar ima 10 javnih preduzeća i to je broj prema posljednjim informacijama. Takođe je istakla da je na snazi Odluka o vršenju ovlaštenja u privrednim društvima, odnosno javnim preduzećima koja se treba poštovati na način što bi se išlo u skraćenu proceduru izbora  tijela i organa uprave Na prijedlog gradonačelnika trebaju se imenovati članovi skupština, na koje saglasnost trebate dati Vijeće. Poslije toga po odluci potrebno je izvršiti izbor nadzornih odbora i uprava. Posebno je naglasila da radi svrsishodnosti i stanja u javnim preduzećima, odjel kao i gradonačelnik mogu predložiti da se imenuju privremene uprave, privremeni nadzorni odbori, a sve shodno članu 8. Odluke o vršenju ovlaštenja. Privremeni nadzorni odbori imenovali bi se se na period od 60 dana, na prijedlog gradonačelnik uz prethodnu saglasnost Gradsko vijeća. Nakon imenovanja nadzornih odbora imenovale bi se privremene uprave, na period od 6 mjeseci, a na Gradskom vijeću je da odluči na koji način će to biti ispoštovano. Zatim bi se trebalo ići u proceduru raspisivanja javnog konkursa na zakonit način, a što bi bilo u skladu i sa odlukom o  načinu izbora i imenovanja kako članova nadzornih odbora tako i uprava preduzeća. 

Poslije izlaganja načelnice Odjela uslijedila je iscrpna rasprava u kojoj su učestvovali Salem Marić, Arman Zalihić, Antonio Zelenika, Radmila Komadina, Arman Zalihić, Adela Gosto, Mirza Drežnjak, Irma Baralija, Kažimir Miličević, Ivan Zelenika. 
Učesnici u raspravi su naglasila da je ovo jedno kompleksno pitanje i da je imajući u vidu svu  složenost problema i stanja u javnim preduzećima  potrebno održati tematsku sjednicu po ovom pitanju. Ovu problematiku treba uvrstiti i u program rada Gradskog vijeća Grada Mostara.

Nakon rasprave, predsjednik vijeća Salem Marić je konstatovao da se INFORMACIJA o stanju u javnim preduzećima Grada Mostara  prima k znanju.

Ad.10)  INFORMACIJA o kapitalnim projektima u  Gradu Mostaru.
Informaciju o kapitalnim projektima u Gradu Mostaru podnijela je načelnica Odjela za urbanizam i građenja Marina Deronjić koja je naglasila da će pismenu informaciju o kapitalnim projektima koji se vode u Gradu Mostaru dobiti kroz izvještaj o radu gradonačelnika odnosno izvršenje budžeta za 2020. godinu i u prijedlogu budžeta za 2021. godinu. U svom izlaganju se osvrnula na projekte posebno na projekat koji je pokrenut 2004. godine Studija poboljšanja kvaliteta vode rijeke Neretve i kroz taj projekat angažman Svjetske banke i Grada Mostara izgrađen je pročištač otpadnih voda, krenulo se u izgradnju primarnih kolektora, desno obalni i lijevo obalni kolektor kroz WATSAN  projekt, koji treba biti završen u ovoj godini ali još uvijek imam nedostajućih sredstava pa treba obratit pažnju prilikom izrade budžeta za 2021. godinu da se osiguraju sredstva da bi projekt bio završen u ovoj tekućoj godini. Inače projekt pročišćavanja voda je procijenjena vrijednost iz 2006. godine 83,43 miliona američkih dolara. Takođe je ukazala na problem izgradnje Sportske dvorane koja je obustavljena iz nedostatka sredstava, odnosno nepostojanja Gradskog vijeća, tako da se nisu mogli podnosit zahtjevi za odobravanje kreditnih sredstava, a na vijećnicima je da donesu odluku hoće li se nastaviti izgradnja Sportske dvorane ili će se na neki drugi način riješit. Zatim je pobrojala  značajne projekata koji su završeni ili započeti u 2020. godini i nastavljaju se u 2021. godini. 

Nakon izlaganja načelnice Odjela Marine Deronjić otvorena je rasprava u kojoj su učestvovali predsjednik vijeća Salem Marić,  gradonačelnik Mario Kordić,vijećnici Irma Baralija, Adil Šuta Anel Kljako, Ivan Zelenika i Mirza Drežnjak.

Poslije rasprave predsjednik vijeća Salem Marić je konstatovao da se INFORMACIJA o kapitalnim projektima u  Gradu Mostaru prima k znanju.
 
Sjednica je završena u 14,50 sati
Z A P I S N I Č A R                                                                                 P R E S J E D N I K
  Marija Soldo                                                                                               Salem Marić
